
Eigedomsskatt - Omtaksering av alle eigedomar i Nissedal kommune 

Nissedal kommunestyre gjorde i sak 6/24 vedtak slik:   

Vedtak  
For 2025 vert det gjennomført kontortaksering. I løpet av 2024/2025 vert 
taksering førebudd, slik at det vert gjennomført ein ny allmenn taksering frå og 
med 2026 med ein intensjon om at promillesatsen vert redusert. Kostnad ved 
taksering blir innarbeidd ved tertialkontroll i 2024 og i budsjett 2025. 

Bakgrunn for vedtaket er eigedomsskattelova § 8 A-3 som seier at kommunen 
skal gjennomføre taksering kvart tiande år.  

I all hovudsak vil dei prinsipp for fastsetjing av eigedomsskattetakst kommunen 
har hatt dei siste 10 åra bli vidareført. Men det vil vere ei tilpassing til den 
utviklinga som har vore på marknadsprisar i dei åra som er gått. Oppdatert 
versjon av «Rammer og retningsliner for eigedomsskatt i Nissedal kommune» er 
å finne på kommunen si heimeside.  

Omtaksering av eigedomar vil seie at det vil bli gjort ei vurdering og oppmåling 
av kvart bygg i kommunen. I tillegg vil det bli teke nye foto av alle bygg i 
kommunen. Dette arbeidet vil byrje i veke 37.  

Eigedomskattetakst vil bli sett på bakgrunn av ei utvendig synfaring av kvart 
bygg og dei prinsipp som er vedteke i «rammer og retningsliner». All vurdering 
av bygg vil vere i høve til utvendige forhold. Det vil på eit seinare tidspunkt bli 
sendt ut opplysningar om kva som er lagt til grunn for eigedomskattetaksen for 
kvart bygg. Det vil då vere høve på å gje tilbakemelding på dette før 
eigedomskatten for 2026 blir skrivi ut. Det er derfor ikkje nødvendig for eigar å 
vere til stades under synfaringa. Dersom representant for eigar likevel ønskjer å 
vere til stades under synfaringa må det gjevast melding om dette på mail, 
gunn.strand@nissedal.kommune.no. Mailen må innehalde tlf.nr., adresse og 
gnr./bnr. på eigedomen.  Dei som ønskjer å vere til stades under synfaring må 
rekne med å tilpasse seg tidspunkt for gjennomføring av synfaring. All synfaring 
vil i hovudsak skje på måndag til fredag mellom kl. 08.00 – 16.00. Frist for å 
melde ønskje om å vere til stades under synfaring er 8. september -25.     

 

Spørsmål kring dette kan rettast til kommunalsjef Jarle Bruun Olsen, 
jarle.olsen@nissedal.kommune.no tlf. 35 04 84 03  

